
Pål Midtgaard Silje Tingstad og Britt Solheim

Resultat frå inspeksjonen

Denne rapporten omhandlar avvik og merknader frå inspeksjonen. Dersom vi ikkje får melding om 
faktiske feil i rapporten innan to veker etter at rapporten er motteken, er rapporten endeleg. 

Fylkesmannen i Hordaland fann 3 avvik innan følgjande tema under inspeksjonen:
 handtering av kjemikal
 handtering av farleg avfall
 internkontroll

Avvika og merknadene er nærare omtala frå side 4 og utover i rapporten. 

Bergen Eloksal AS må sende ei skriftleg stadfesting innan 1. september 2013 på at avvika er retta. 
Oppfølginga etter inspeksjonen er nærare omtala på side to.

Sissel Storebø e.f. Britt Solheim
senioringeniør senioringeniør

Rapporten er godkjent elektronisk og har derfor inga underskrift.

Kopi til: Bergen kommune

1. Informasjon om verksemda 

Namn: Bergen Eloksal AS Anleggsnr.: 1201.0132.01

Besøksadresse: Kokstaddalen 30, 5257 KOKSTAD

Postadresse: Kokstaddalen 30, 5257 KOKSTAD

E-post: pm@bergeneloksal.no Telefon: 55983360 /90090233

Kommune: Bergen Organisasjonsnr.: 980 018 423

Bransjenr. (NACE-kode): 25.610 Eigar (org.nr.): 979 997 493

Løyve sist oppdatert: 31.10.2009 Risikoklasse: 3

2. Bakgrunnen for inspeksjonen

Inspeksjonen vart gjennomført for å kontrollere om gjeldande krav fastsett i eller i medhald av 
forureiningslova med forskrifter blir haldne. Inspeksjonen er ein del av ein landsomfattande 
kontrollaksjon i verksemder som driv med overflatebehandling. 

Følgjande hovudtema vart kontrollert: 
 Internkontroll, herunder riskovurderingar, avvikshandtering og rutinar for ytre miljø
 Handtering av farleg avfall
 Handtering av kjemikalie og substitusjon 
 Sikring mot akutte utslepp
 Krav i utsleppsløyve
 Prosessanlegg og oppsamlingsbasseng

Stort farepotensial ved stoff som vert brukt i overflatebehandling
Stoffa som vert brukt til overflatebehandling har eit stort farepotensial, både for helse og miljø. Det er 
derfor viktig at alle som arbeider med slike prosesser følgjer regelverket.

Utslepp til vatn
Prosessvatn inneheld restar av metall og kjemikal som ikkje må sleppast direkte til avløp. Skyljevatn 
skal reinsast før det kan førast til kommunalt leidningsnett.

Handtering av farlig avfall
Avfall frå overflatebehandling er som regel farleg avfall og må handterast forsvarleg og leverast til 
godkjent innsamlar eller mottak. Farleg avfall er blant anna brukte bad, botnslam frå bad, slam frå 
reinseanlegg og kjemikalieavfall.

3. Oppfølging etter inspeksjonen

Verksemda pliktar snarast å rette opp avvika som er omtala i denne rapporten. For at Fylkesmannen 
skal kunne avslutte saka, må de innan 1. september 2013 sende ei skriftlig tilbakemelding med 
dokumentasjon som viser korleis avvika er retta, gjerne med bildedokumentasjon.

Pålegget om skriftlig tilbakemelding er gitt med heimel i forureiningslova § 49. Vedtaket kan klagast
på innan 3 dagar etter at pålegget er motteken, jf. forvaltningslova § 14. Ei eventuell klage bør 
grunngjevast og skal sendast Fylkesmannen. 

Varsel om tvangsmulkt
Dersom vi ikkje får tilbakemelding med dokumentasjon på at avvika er retta innan 1. september 2013,
vil Fylkesmannen fatte vedtak om tvangsmulkt, jf. forureiningslova § 73.

Vedtaket vil gå ut på at tvangsmulkt må betalast dersom Fylkesmannen ikkje har fått skriftleg 
stadfesting på at avvika er retta innan fristen. 

Ei eventuell tvangsmulkt vil vere på 50 000 kroner. 

Verksemda kan kommentere dette varselet. Eventuelle kommentarar må sendast til Fylkesmannen 
innan to veker etter at denne rapporten er motteken, jf. forvaltningslova § 16.

4. Kontrollgebyr

Fylkesmannen varsla i e-post 16. april 2013 om at Bergen Eloksal AS vil få eit gebyr for kontrollen, jf. 
forureiningsforskrifta § 39-6. Verksemda er i løyvet plassert i risikoklasse 3. Dette betyr at de skal 
betale 11 700 kroner for den gjennomførte inspeksjonen. Faktura blir ettersendt frå Klima- og 
forureiningsdirektoratet. 

5. Offentleggjering 

Denne rapporten vil vere tilgjengeleg for ålmenta via Fylkesmannen i Hordaland sin postjournal på 
www.fylkesmannen.no/hordaland, jf. offentleglova. 

6. Aktuelt regelverk

 forureiningslova § 7 om plikt til å unngå forureining
 produktkontrollova § 3 om aktsemd og § 3a om substitusjonsplikt
 forureiningsforskrifta kapittel 28 om kjemisk overflatebehandling
 avfallsforskrifta kapittel 11 om farleg avfall 
 internkontrollforskrifta § 5

Informasjon om regelverket finn de på www.klif.no og www.regelhjelp.no.

Informasjon om farleg avfall kan de også finne her på www.norsas.no

Definisjonar
 Avvik: brot på krav fastsett i eller i medhald av helse-, miljø- og sikkerheitslovgjevinga (for 

eksempel brot på krav i forureiningslova, produktkontrollova og forskrifter heimla i desse 
lovene eller krav og vilkår fastsett i løyve eller dispensasjonar).

 Merknad: eit forhold som miljøvernmyndigheitene meiner det er nødvendig å påpeike for å 
ivareta helse og miljø og som ikkje er omfatta av definisjonen for avvik.

7. Avvik
Vi fann følgjande avvik under inspeksjonen: 

Avvik 1: Verksemda handterer ikkje kjemikal tilfredsstillande

Avvik frå: Produktkontrollova § 3 (lagring og handtering) 
Internkontrollforskrifta § 5 punkt 6 (risikovurdering)
Forureiningslova § 7 

          
Kommentarar:
Dette omfattar forhold som:

Rutinar for bruk av kjemikal er mangelfulle
 Verksemda har ikkje oppdaterte sikkerheitsdatablad for alle farlege kjemikal

Nokre av verksemda sine sikkerhetsdatablad var eldre enn juni 2008. Nye krav til sikkerhetsdatablad 
gjeld i Noreg frå 10. april 2013. Det er til dømes innført nye faresymbol. Dette er i samband med 
Noregs iverksetting av EUs kjemikalieregelverk REACH. Fleire overgangsordningar gjeld. De må 
kontakte kjemikalieleverandørane dykkar, så de er sikra at de har sikkerhetsdatablad etter gjeldande 
regelverk.

Lagring/handtering av kjemikal er ikkje tilfredsstillande
 Dårleg merking av kjemikal eller emballasje er ikkje solid nok 
 Større kjemikalietankar er ikkje sikra med barriere for å hindre utslepp ved eventuelle uhell

Diesel var lagra utan barriere for å hindre utslepp ved uhell, og emballasjen var merka med namnet 
«IsoSeal R». Lagringa av diesel i feilmerka emballasje var ikkje risikovurdert. 

Tilbakemelding til Fylkesmannen:
Verksemda må skaffe til veie sikkerhetsdatablad som er oppdaterte i tråd med regelverket.
Store kjemikalietankar skal vere sikra med barriere for å hindre utslepp ved uhell. Risikovurdering for 
lagring av diesel må utarbeidast og kopi skal sendast Fylkesmannen. 

Avvik 2: Verksemda si handtering av farleg avfall er mangelfull

Avvik frå: Avfallsforskrifta § 11

Kommentarar:
Dette omfattar forhold som:

Vidarelevering av farleg avfall
 Bedrifta har deklarasjonsskjema for levert farleg avfall, men nokre skjema var ikkje fylt ut med 

EAL-koder. Det er avfallsprodusenten sin plikt å sjå til at deklarasjonsskjema vert korrekt
utfylt.

Avvik 3: Internkontrollen har vesentlige manglar

Avvik fra: Internkontrollforskrifta § 5 andre ledd punkt 7 (avvikshandtering) og punkt 6
(risikohandtering)

Kommentarar:
Dette gjelder følgjande forhold:

Utilstrekkelege rutinar for å sikre at krav vert overhaldne
 Bedrifta sitt avviksbehandlingssystem vert ikkje praktisert på tilhøve for ytre miljø. Det er 

utarbeidd skriftleg rutine for avvikshandtering, men avviksskjema vert ikkje fylt ut.

Skriftleg melding om avvik for brot på regelverket innan helse, miljø og sikkerhet skal registrerast, slik 
at organisasjonen kan lære av feila som er gjort. Lagring av diesel i tank med feil merking, er døme på 
avvik som skal registrerast. 

Utilstrekkeleg risikovurdering  
 Bedrifta har risikovurdert sine kjemikal, men fleire ting manglar i risikovurderinga for ytre 

miljø (t.d. prosessbad, reinseanlegg, farleg avfall)
 Risikovurderinga er ikke fulgt opp med ein handlingsplan for forhold med uakseptabel høg

risiko

Ei risikovurdering skal kartleggje problem og farar for utslepp, inkludert akutte utslepp til ytre miljø
og innehalde planar og tiltak for å redusere risikoen. Risikovurderinga skal omfatte alle aktivitetar på
bedrifta sitt område som kan medføre forureining av vatn, grunn og luft, både ute og inne på bedriftas
område. Når risikovurderinga avdekker tilhøve med uakseptabel høg risiko, skal det utarbeidast ein 
handlingsplan for å redusere risikoen. Vi viser til vedlagte brosjyre «Kontroll med risiko gir gevinst» 
for meir informasjon om korleis ei risikovurdering kan gjennomførast. 

Tilbakemelding til Fylkesmannen:
Bedrifta må sende kopi av risikovurdering for prosessbad, reinseanlegg og handtering av farleg avfall 
til Fylkesmannen. I tillegg må handlingsplan for tilhøve med uakseptabel høg risiko og utfylt skjema 
for avviksregistrering leggjast ved.

8. Merknader
Vi har ikkje gitt merknader under inspeksjonen.

9. Andre forhold
Bedrifta har fått en ny fosfateringslinje for jernplater. Tilbakemelding med oversikt over prosessen vil 
bli sendt Fylkesmannen. Alt prosessvatn går via reinseanlegget og ingenting vert slept ut til 
kommunalt avløpsanlegg. 

Ved tilsynet ble det opplyst at bedrifta har søkt Bergen kommune og fått avtale om påslepp til 
kommunalt nett 18. desember 2012, for utslepp av ca. 25 m3 fortynna IsoSeal R- løysing to ganger i 
månaden. Konsentrasjonen av IsoSeal-R i utsleppsvatnet er 2 0/00. Avtalen går ut på at verksemda skal 
analysere og registrere pH-verdi, temperatur og vassmengde. Utsleppsverdiane skal rapporteres årleg 
til Vann- og avløpsetaten i Bergen kommune. 


